
Mcg a hayaonaet g2 hereanouwy théaon .

Boa vista , 15 de Julho de 2002
Alto Mucgjai hamé komi yanomae yama ki hereamuuwi thé a oni.
Sobre minerador Alto Mucajaiha yama ki hereamuu téhé thé yai pata totihi
mahioma. Romero Juca aho ;Jessoa wa pé ximano mai witi wa thé thaiha
garimpeiro wa pé ximat tha ~
ami yanomae yama ki urihi pé hamé deputado wama ki huno mai,_
residente FUNAI kaho wa Kirino mai, kami yanomae yama kiha wa yai kiat xariru
omero Juca kaho wa kahiki @ nt yama ki @ hoximi huo.
~ Hwei t€hé yama ki pihi moyamérayoma yaro garimpeiro yama pé yai
ﬁexmalml kué yaro documento yama a thaprarema, yama ki temi pirio pihio
ura yama a wai peximaimi yaro, hapa pata thé pé nomat hikioma yaro. Kué
yaro kami yanomae yama ki hixio mahi xoa, urihi wama a wariat tikoo
yaro.Yanomae thé pé urihi p€ hamé trator wama pé kae hunomai, mau ya u
Xami noamat yaro. o
Raimundo Representante Yanomami e thé a oni.

S0 Mrcos ham  yanonae t hepé hereanouw théaon .

Boa vista, 08 de Maio de 2002

Yanomae thé pé ni makuxi théri pé a hiiriwihi thé a oni.

Hapé naha thé ni kureha Sao Marcos hamé yama ki réérayoma, dia 26 de Maio thé kuo
téhé yama ki ayuhuruma. As 8:05 horas mothoka kuo téhé yama ki waroa xoakema Sao Marcos
thé urihi ha, tht yama ki ha waroikint hapé naha yama thé that waruu xoaomahe, komi makuxi
péxé yama ki yai kokamoma hapé naha yama ki hwexioxio kutaoma, hwei Waimiri Atroari thé
péxé, hwei makuxi théri pé yai pairioma, hwei Sao Marcos théri pé yaimarikii, hwei kami
yanomae yama kt, hapé naha napé pé pairio kutaoma, FUNAI théri péxé, kami yanomae yama
ki pairi puu wihi CCPY théri pé paxio, mori URIHI théri a pairioma CIR théri pé pairoma. ¥naha
kure Sao Marcos hamé yama ki hereamoma.

Hapé naha kure kami yanomae yama kint yama thé a hiria tharema, hwei wama kika
hayai ka hEéare wama ki yai pata moyamé kii napé pé totihi mahi ta wama ki pihi kuno mai napé
pé yai mohoti mahi thare, tnaha thé pé noa thayoma, kami yanomae yama ki noa pree
thamahe. Kué yaro kami yant ya thé a yai kohi pé& mahi hiirima, kué yaro kami ya pihi yai kohi
pé mahi xaariprarioma, kami ya pihi xaari pru mao téhé winaha kami yama ki n# pé kuat huo
pétha ?

Kué yaro kami yani makuxi théri ya péa hiirima.

Kué yaro kami ya pihi xaaria mahi prarioma, kami yanomae yama ki pihi xaari pruu mao
téhé thé yai totihi proimi mahi yaro, kué yaro kami yanomae napé pént yama ki nakat he téhé
yama thépéa yai kohi pé hiiri.

fnaha S3o Marcos thé urihia ha kuo péha, kami yanomae yama ki noa xaari thamahe!
Kué yaro hwei jornal ha ipa ya thé noa yai xaari weemomat , kué yaro hwei wama thé a yai
kohipé taat wama thé a taat mao téhé wama ki pihi hétémuu he yati xoa, winaha thé péka
huaiwi thé pé kuat tha wama ki pihi thamat pihioimi yaro, ipa jornal ya thapearema.

Kami yanomae yama ki jornal pé pree kua hikia yaro xaari yama ki noa weemuu
prau kai téhé wama théa yai taat téhé wama ki pihi yai xaariprario yaro, kué yaro hwei
jornal Sao Marcos ya thaprarema kami yanomae yama ki pairioma yaro, kami yanomae
yama ki kahiki & oni kua hikia yaro, komi yanomae yama kini yama thé a xaari hirii té€hé
komi yama ki pihi xird xaaria naha maprario yaro ipa jornal ya thaprarema. ¥naha thé kuo
téhé kami yanomae yama ki pihi xaaria hathdprario ta yama ki pihi yai kuu mahi yaro yama
thé noa xaari weemomai piyékuu kami yanomae yama kini pirio kutao pé naha. naha kami
yanomae yama ki kuai pihioma yaro Escola yama a nakarema yaro xaari yama ki noa
weemuu praukat pihio xariramayuuwi yama thé nakama yaro.

Ai thé a koo, kami yanomae yama ki pratamat wihii thé a paxio, dia 27 téhé kami
yanomae yama ki pratamat , domingo a kuo tEhé yama ki praiamamahe, yama ki pralamat
he tEhé thé yai pata totihi mahioma kami yanomae yama kini pata pé kuat paxio pé naha
yama ki kuai paxioma. fnaha kami yanomae yama ki kuai t€hé Makuxi pé xi yai
topraramama, kami yama kini yai pata pé kua pé naha culturayaama a uémama.

Hapé naha kama pé xird kuat paxioma thé pé xird Deus muu paxioma, kama thépé
cultura p&€ maa hiki prarioma yaro thé uémamahe.

Inaha thé pé kuaini kiriatha kami yanomae yama ki xird pata xuhurumuu mahioma.
Makuxi hapa yanomae pé kuoma makii napé péni pé napé kaeha waroriheni Deus thé a xird
uémathe, kué yaro kami yanomae yama ki pihi yai xaari prarioma, witi pii thé ha yama ki
pihi xaari prarioma tha ?

Waiha inaha kami yanomae yama ki kuat noho kii yaro, yama ki pihi xaari prarioma,
napé cultura eka kii e yai kohi pé mahi yaro, kami yanomae yama ki pihi rope xaari pruu
pihio yaro yama ki pihi xaari pruu.

¥naha kama Makuxi pé xir0 kuai paxioma. ¥naha pé kuat téhé kami yanomae yama
kint yama pé xir0 taai puoma. Yama ki hereamuu téhé thé yai pata totihi mahioma yaro
kami yanomae yama ki xi yai pata topruu mahioma. Makuxi péni wamareki iamamahe boi
yama epé reahu warema, kué yaro kami yanomae yama ki pihi topraruu xoa.

Hapé naha kami yanomae yama ki nikio kuoma, makuxi pé hereamo péha: Davi xé,
Raimundo x&, Joséxé, Sidineixé, Benetidox&, Darioxé. Inaha kure Sao Marcos hamé yama ki §
hereamuu pairio kuoma. thi téhé yama ki hereamuu maa xoaprarioma, dia 28 de maio téhé
yama ki kopuhuruma. Segunda-feira thé yai kuo téhé Boa Vista a yaiha yama ki kda xoa
pema fnaha kami yanomae yama ki kuama Sao Marcos ha kué
yaro ipa jornal ya thaprarema.

Kami yanomae yama ki nahaka pirtaka kutare naha hwei ipa jornal wama a taat
praukat.

Awei, ipa thé @ maprarioma kua hikia !

Dario Vitdrio Professor Yanomami Watori ki théri e thé a oni.

